
Биоактивті нүктелердің электрөткізгіштігі бойынша 
шудың ағзаға тигізетін əсерін бағалау

Аңдатпа. Тəуліктің белгіленген уақыттарында экспериментті түрде шу əсерін алған қояндардың ау-
рикулярлы биоактивті нүктелерінің электрөткізгіштігінің (ЭӨ) динамикасы зерттелді. Шудың тəулік 
аралығындағы түнгі мезгілдерінде күшті əсер етуі анықталды.

Орта ғасырларда шу тек кейбір цехтар мен 
 шеберханалардан ғана естілетін болса, қазіргі 
таңда өндіріске жаңа технологиялық процестердің 
енуінен, өндірістік процестерді механизацияла-
уынан жұмыс орнында да, тұрмыста да жоғары 
деңгейдегі шудың қоршауында тірі ағзалар 
тіршілік етеді. Жан-жақтан автомобильдердің 
ызғырығы, трамвайлардың тықыры, мотоцикль-
дер мен тік ұшақтардың гүрілдері, реактивті 
ұшақтардың құлақ тұндырарлық дыбыстары 
естіліп жатады. 

Шудың əсерінен бас, құлақ ауырады, орта-
лық нерв жəне жүрек-қан тамырлар жүйесінің, 
көру жəне сезім мүшелерінің функциялары 
өзгеріске ұшырайды, асқазан-ішек трактаттың 
қызметі бұзылады. Шудың вестибулярлы ап-
паратына əсері, қозғалу координациясының 
бұзылуы, назар аудару, түстерді ажырату жəне 
дыбыстық сигналдарды қабылдауы нашарлайты-
ны, шаршаған дық пен организмнің ерте қажуы 
басталатыны анықталған [1]. 

Шудың деңгейі 20-30 децибелл (дБ) бол-
са, онда ол адамға зиянсыз болып саналады, 
бұл табиғи шу фоны. Рұқсат етілген деңгейінің 
шегі шамамен 80 дБ-ге тең. 81-90 дБ-дегі шу 

жағымсыз əсерлерді тудырса, 120-130 дБ кезінде 
– ауыртпалықтар сезіле бастайды, 150 дБ кезінде 
– есту функциясы қайтымсыз жоғалады, 180 Дб-
ден асса – өмірге қауіп тудырады [2-3]. 

И.П. Мережковский жəне В.М. Бехтерев 
алғаш рет эпилепсиямен ауыратын адамдарға 
даусы қатты музыкамен əсер еткенде дірілде-
ген ұстамалы ауруды тудыратынын байқаған. 
Л.В. Крушинский 80-130 дБ күшіндегі дыбыс 
бе ріліп тұратын камераға егеуқұйрықтарды 
орна  ластырып жасаған эксперименттерінде ді-
ріл деген ұстамалы (қояншық) аурудың меха-
низмін зерттеді. Дыбыс тітіркенісіне егеу-
құйрықтарда қозғалыс қозуы пайда болып, 
соңынан дірілдеген ұстамалы (қояншық) ауру-
ға айналатынын көрсетті. Ұстамалы ауру 
кезінде болатын қозғалыстың бұзылуы тежелу 
процестерінің əлсіреуі мен қажуының нəтижесі 
деп түсіндіріледі [4-6].

Уақыт факторын ескере отырып шудың ор-
ганизмге əсері жайында тəжірибелер көптеп 
жасалуда. Ал биологиялық активті нүктелердің 
электрөткізгіштік көрсеткіштері бойынша жал-
пы организмнің функционалды күйін бағалау 
біздің алдымызға қойған негізгі мақсат болды.

Материалдар мен зерттеу əдістері

Зерттеуге қоянның шиншилла тұқымдасы 
алынды, салмақтары 2,5-3,5 кг, біркелкі сұр түсті, 
жасы 8-12 ай аралығындағы екі жыныс особь-
тары, жалпы саны – 24 болды. Эксперименттің 
бірінші тобы қалыпты жағдайда, ал екінші тобы 
100 дБ-ге тең жалпы шу тудыратын арнайы ап-
паратта тəулік аралығындағы 12.00, 15.00, 24.00, 
03.00 сағаттарға дейін бір сағаттан ұсталды.

Қояндардың аурикулярлы биоактивті 
нүктелері С.Т. Төлеуханов жəне Ж.Ш. Урга-
лиев жаса ған топографиясы бойынша алынды 
[7]. Екі топтағы қояндардың сол жақ (№№ 5, 6, 
13, 15, 22, 24) жəне оң жақ (№№ 5’, 6’, 13’, 15’, 
22’, 24’) аурикулярлы биоактивті нүктелерінің 
электрөткізгіштігі (ЭӨ) арнайы «Поиск» аспа-
бында тіркелді. Шу тудыратын арнайы аппарат 
«Шумомер» жəне «Поиск» аспабы əл-Фараби 
атындағы ҚазҰУ эксперименттік өндіріс орта-
лығында арнайы сұраныспен жасалған.

Барлық алынған мəліметтерді стандарттық 
статистикалық əдістермен Стьюдент (t) крите-
рия сы бойынша есептелінді (Р<0,05).

Зерттеу нəтижелері жəне оларды талдау

Зерттеу нəтижелеріне талдау жүргізгенде, 
қалыпты жағдайда болған қояндардың тері сіндегі 
аурикулярлы биоактивті нүктелердің (БАН) 
электрөткізгіштігінің ең төмен мəні 24,4±1,4, ал 
ең жоғарғы мəні – 32,0±1,3 сандық көрсеткіштерге 
тең болды. Тəуліктегі уақыттар аралығының 15.00 
сағатында барлық нүктелердің электрөткізгіштігі 
ең төмен мəнді көрсетеді. Ал тəулік ішіндегі ең 
жоғары мəндері түнгі уақыттағы 03.00 сағатта №№ 
5, 5’, 6, 6’, 13, 15’, 22, 24’ аурикулярлы биоактивті 
нүктелері көрсетеді. Көптеген аурулардың осы 
уақыт аралығында өршуі немесе түнгі уақыттарда 
жұмыс орындарында тəртіптердің бұзылу себебіне 
организмнің əлсіреген немесе қажығандығымен 
түсіндіруге болады (1-кесте).

Осыған орай күндізгі уақыттарда электро-
физиологиялық көрсеткішінің төмен мəнді жəне 
түнгі уақыттарда жоғары мəнді көрсетуі жалпы 
организмнің күндізгі уақыттарда қызмет етуінің 
тұрақтылығын көрсетсе, ал түнгі уақыттарда 
əлсірейтіні байқалады.

Ал шу əсерінде 1 сағаттан ұсталған қоян-
дардың аурикулярлы биоактивті нүктелері 
қалыпты жағдайда болған қояндармен салыс-

тырғанда барлық нүктелерінде электрөткізгіштігі 
жоғары келеді (Р≤0,05 жəне Р≤0,01). Электр-
өткізгіштігінің ең төмен көрсеткіші 31,0≤1,9, ал 
ең жоғарғы мəні 42,0≤2,5 тең. Тəулік ішіндегі ең 
төмен көрсеткіштері барлық нүктелерде 15.00 
сағатқа келсе, ең жоғарғы мəндері түнгі уа-
қыттағы 03.00 сағатта №№ 6, 13, 13’, 15, 15’, 22’, 
24, 24’ биоактивті нүктелері көрсетеді (2-кесте). 

Қарқынды шудың ұзақ уақыт əсері əр түрлі 
үндерге, сыбдырларға жəне ақырын сөйле ген 
сөздерді қабылдау сезімталдығының тұрақ ты 
төмендеуіне, яғни кəсіптік құлақ мүкісіне жəне 
кереңдікке əкеледі. 

Алайда ағзаға тигізетін шу əсерін тек есту 
мүшесімен ғана бағалауға болмайды, өйткені 
нерв жүйесі мен адамның ішкі мүшелерінің қыз-
меті алдын зақымдалады. 50-60 дБ деңгейіндегі 
шудың өзі нерв жүйесіне айтарлықтай жүктеме 
түсіреді, ол əсіресе ой еңбегімен жұмыс жасай-
тын адамдардағы психологиялық əсермен сипат-
талады. 

Өндірістік шу кезінде еңбек өнімділігінің 
төмендейтінін, қателік жіберетін істердің арта-
тынын, нервті-психологиялық жəне физикалық 
күштің көптеп жұмсалатынын медико-физио-
логиялық зерттеулерде байқалған [8]. 

Қарқындылығы 90 дБ тең шудың əсеріне 
30 минуттан 1 сағатқа дейін қойылған тəжіри-
белерінде тахоосциллография мен пульсотахо-
метрия əдісін қолдана отырып артерия қысымы-
ның (орташа есеппен 7 мм-ге), бүйір систоласы-
ның (1 мм-ге) жəне минимальды қысымының 
(12 мм-ге) жоғарылағаны анықталды. Жүректің 
жиырылу жиілігі минутына 6 соққыға артқан. 

Шу əсерінен ең бірінші вегетативті тамыр-
лардың өзгеруі - бос катехоламиндердің, серото-
нин метаболизм өнімдерінің артық бөлінуімен, 
сонымен бірге иммунологиялық көр сет  кіштердің 
өзгеруімен жүреді [9]. 

Шу əсерінде жұмыс жасаудың аздаған ста-
жында невротикалық күйде байқалатын кате-
холаминдердің бөлінуі жоғарылауымен жүретін 
бүйрек үсті қыртысының фазалық реакция-
сы айқындалды. Қан құрамындағы серотонин 
концентрациясының жоғарылайтынын көптеген 
зерттеулер көрсетті [10]. 

Сонымен жасалған анализдерді қорыта келе 
қалыпты жағдайдағы аурикулярлы биоактивті 
нүктелердің электрөткізгіштігімен 1 сағаттық шу 
əсерін алған қояндардың аурикулярлы биоактивті 
нүктелерінің электрөткізгіштігін салыстырғанда 

тəулік ішіндегі уақыттарда барлық нүктелерде 
көрсеткіштердің жоғарылағаны байқалады, 
яғни шудың стресс факторы ретінде организмге 
кері əсерін тигізетінін растайды. Шудың əсері 
тəулік динамикасының түнгі уақыттарындағы 
организмге ерекше əсер ету көрінісі түнгі 
уақыттарда орныққан, тыныштық кезінде, 
қажы ған организмнің қарсы тұру төзімділігінің 
төмен дегенін көрсетеді. Бұл түнгі уақытта 
тыныштық орныққан кезде шудың кеңістікте та-
ралу қарқындылығының жоғарылауымен жəне 
қайталанып беріліп отырған шу əсеріне организм-
нің қажығандығымен түсіндіруге де болады.

Қалыпты жағдайда аурикулярлы биоактивті 
нүктелердің электрөткізгіштігінің төмен көрсет-
кіштері 15.00 сағатта, ал жоғары көрсеткіштері 
түнгі 03.00 сағатта байқалды. Шу əсері 15.00 
сағатта шамалы ғана, ал түнгі уақыттарда 03.00 
сағатта максималды əсер ететіні байқалды. 
Шудың организмнің қалыпты қызмет етуіне 
кері əсерін биологиялық активті нүктелердің 
электрөткізгіштік көрсеткіштерінің өзгерісі 
дəлелдейді.

С.Т. Тулеуханов, М.С. Кулбаева, Н.Т. Аб лайханова, Т.А. Садакменде, Г.К. Атанбаева, А.Ж. Жунисжан 
Оценка влияния шума на организм по электропроводности биоактивных точек

Была исследована динамика электропроводности аурикулярных биоактивных точек кроликов под воздействием экспери-
ментального шума в определенное время суток. Отмечено сильное влияние шума в ночное время.

S.T.Tuleuhanov, M.S.Kulbaeva, N.T.Ablayhanova, T.A.Sadakmende, G.K.Atanbaeva, A.G.Gunisgan
Estimation of the noise infl uence on the organism by the electric conductivity of the bioactive points

Estimation of the noise infl uence on the organism by the electric conductivity of the bioactive points. Dynamic of electric 
conductivity of rabbit auricular bioactive points had been studied in the condition of experimental noise infl uence. It was marked hard 
noise infl uence in night time.

